
條目： 

《諸法勇王經》[之二] 

內容： 

1、佛告新學比丘：入僧數（八輩）、修僧業（道品）、得僧利（四法門果），受人施能

報恩。 

發一切智心，淨信出家，不入僧數等，（能報恩）。三請說而默然。 

2、如來放光，廣集大眾。為舍利弗說：「略？菩薩不畢報施恩，本已清淨畢報施故。

（847 下）──「由菩薩因緣，一切善法出現於世。」（848 上）  舉阿耨達龍王

喻：菩薩體離三惡道怖，以四攝法利益眾生，為三界眾生而作安隱住處。舉栴檀

樹喻。 

3、如來告舍利弗：此經功德最為殊勝。 

「不見過去現在未來世心」；「不見諸陰性相，不貪諸界，不著諸入；舍利弗！是

名菩薩所行。」（851 下） 

4、魔降伏。 

1、純從般若經出。但極讚如來智慧所行，非二乘所知。 

出處： 

1、佛告新學比丘：入僧數（八輩）、修僧業（道品）、得僧利（四法門果），受人施能

報恩。 

發一切智心，淨信出家，不入僧數等，（能報恩）。三請說而默然。 

※參見《佛說諸法勇王經》卷 1  (CBETA, T17, no. 822, p. 846, a13-c28)： 

「爾時，世尊於十五日說禁戒時，在顯露處結加趺坐，大眾圍繞恭敬尊重。是時會中

有一比丘，出家未久便受具戒，即於其日來至佛所，頂禮佛足右繞三匝，合掌瞻仰而

白佛言：「世尊！我於今日出家未久已受具戒，於出家事遺疑未了，唯願如來哀愍解

說。云何比丘受人信施無有愚癡？既受施已，云何復得畢報施恩？若善男子有生淨信

發心出家，所期之法云何復得具足成就？」即於佛前，重說偈言： 

「我出家未久，已受具足戒，於此事未了，唯願哀愍說。 

 云何受信施，畢竟清淨報？信心出家已，具足諸所願？」 



爾時，如來告比丘言：「若有比丘成就三法，受諸信施無有愚癡；受已則能清淨畢報；

諸善男子信心出家，所願之法悉得具足。何等為三？一者入於僧數；二者勤修僧業；

三者得僧善利。比丘若能成就如是三法，受人信施無有愚癡；受已則能清淨畢報；信

心出家所願具足。」爾時，世尊欲重宣此義而說偈言： 

「若有入僧數，僧業中勤進，獲得僧善利，與心而相應。 

 如是之人等，畢能報信施，出家所願法，而悉得具足。」 

爾時，比丘復白佛言：「世尊！如來今者略說此義，我猶未解。唯願世尊重垂廣說。云

何比丘入於僧數？云何比丘勤修僧業？云何比丘獲僧善利？」復於佛前而說偈言： 

「云何入僧數？僧業中勤進？獲得僧善利？唯垂分別說。」 

爾時，世尊讚是比丘：「善哉，善哉！能問斯義。諦聽，諦聽！善思念之，當為汝說僧

數、僧業及僧善利。」是時比丘即蒙許可渴仰欲聞。 

佛告比丘：「四向四得是名為僧，常為世間之所稱讚，世人、八部合掌恭敬，天人之中

無上福田。」爾時，世尊欲重宣此義而說偈言： 

「我今說四向，及以四得等，是名為眾僧，無上之福田。 

「復次，比丘！云何僧業？四念處、四正勤、四如意足、五根、五力、七覺分、八聖

道分——是名僧業。」爾時，世尊復說偈言： 

「常勤行精進，最勝八聖道，如是則得入，如上四雙僧。 

「復次，比丘！云何名為僧善利也？所謂四沙門果。何等為四？須陀洹果、斯陀含

果、阿那含果、阿羅漢果——是名僧利。」爾時，世尊復說偈言： 

「大士之善利，是則入僧數，具四沙門果，則能畢報恩。」 

爾時，比丘聞是語已，即作是言：「如佛所說，若有比丘入於僧數、勤修僧業、獲僧善

利，如是之人乃能堪受一切信施，無有愚癡；受已畢能報其施恩；信心出家所願具

足。世尊！若有善男子發大乘心求一切智，淨信出家，如是之人得在僧數、勤修僧

業、得僧利不？」 

佛言：「比丘！善哉，善哉！汝有大智，能作如是微妙善問。汝今以為多所利益安樂天

人，能問如來如是深義。」復告比丘：「善持憶念！諦聽，諦聽！善思念之，當為汝

說。」 

比丘白佛：「唯然，世尊！願樂欲聞。唯願如來分別善說。」 

佛言：「比丘！若有諸人發大乘心修行大乘，求一切智，信心捨家，如是之人不入僧

數、不修僧業、不得僧利。」爾時，世尊復說偈言： 



「不入於僧數，不勤修僧業，不得僧善利，是修於菩提。」 

爾時，比丘復白佛言：「世尊！如來何緣聽如是人出家受具、受人信施？世尊！如是之

人不入僧數、不勤僧業、不得僧利，云何而得畢報施恩？」 

佛言：「比丘！汝今不應問如是事。」 

比丘復言：「若如是人不入僧數、不勤僧業、不得僧利，云何而得畢報施恩？」 

佛言：「止，止！不復須問。」 

如第一請，第二、第三亦復如是。佛告比丘：「汝已三請，豈得不說。」 

2、如來放光，廣集大眾。為舍利弗說：「略？菩薩不畢報施恩，本已清淨畢報施故。

（847 下）──「由菩薩因緣，一切善法出現於世。」（848 上）  舉阿耨達龍王

喻：菩薩體離三惡道怖，以四攝法利益眾生，為三界眾生而作安隱住處。舉栴檀

樹喻。 

※參見《佛說諸法勇王經》卷 1 (CBETA, T17, no. 822, p. 847, c3-p. 848, a7)： 

爾時，佛告舍利弗：「菩薩摩訶薩應受一切諸天、世人、阿修羅、迦樓羅、緊那羅、摩

睺羅伽、人非人等恭敬供養。舍利弗！菩薩摩訶薩不畢報施恩。何以故？舍利弗！菩

薩摩訶薩本已清淨畢報施故。舍利弗！假使菩薩摩訶薩日日受取一切眾生所施衣食，

一一眾生所施之食摶如須彌，一一衣服覆四天下，一日之中受一切眾生如是衣、食，

亦能清淨畢報施恩。何以故？舍利弗！是諸菩薩於眾生中最是福田，應受世間之供養

者。舍利弗！汝見世間大富之人，多有珍寶──金、銀、琉璃、頗梨、真珠、車𤦲、

馬瑙，種種之物柔軟敷具，所謂剎利大姓、婆羅門大姓、居士大家、粟散小王、轉輪

聖帝七寶成就人中自在；若四天王、三十三天釋提桓因、焰摩天子、兜率天子、化樂

天子、他化自在天子；梵自在天王及餘色、無色界諸天；若須陀洹果、斯陀含果、阿

那含果、阿羅漢果、辟支佛果；若阿耨多羅三藐三菩提。舍利弗！如是等眾，皆由菩

薩教化因緣出現於世。何以故？舍利弗！菩薩摩訶薩發心行於菩提之道，次當得佛、

成阿耨多羅三藐三菩提；成已，復當轉於法輪；一切世間若沙門、婆羅門及梵天王、

魔王波旬所不能轉。 

「爾時，當有無量眾生聞是法已，當得須陀洹果、斯陀含果、阿那含果、阿羅漢果、

發緣覺心。有發阿耨多羅三藐三菩提心，聞說布施則勤修行，以施因緣生剎利大姓、

婆羅門大姓、居士大家，若小王家、轉輪聖帝七寶具足人中自在。聞說持戒則便堅

持，以是因緣生四天王、三十三天、炎摩天、兜術天、化樂天、他化自在天。聞說四

無量心隨順修行，以是因緣生於色界。聞四空定隨順行之，以是因緣生無色界。舍利

弗！以是義故，當知皆由菩薩因緣，一切善法出現於世。」 

※參見《佛說諸法勇王經》卷 1  (CBETA, T17, no. 822, p. 848, b18-c10)： 

佛告舍利弗：「譬如阿耨達多龍王體離三怖，菩薩亦爾，體離三怖。何等為三？一、地



獄怖；二、畜生怖；三、餓鬼怖。舍利弗！如因阿耨達池出四大河利益無邊無量眾

生，菩薩亦爾，以四攝法攝取眾生。一者布施；二者愛語；三者利行；四者同事。舍

利弗！菩薩摩訶薩以四攝法利益眾生。舍利弗！如因阿耨達池出四大海，菩薩亦爾，

因菩提心出一切智海。舍利弗！如因大海為諸眾生而作安隱、快樂住處。舍利弗！一

切種智亦復如是，為三界眾生而作安隱、快樂住處。何等三界？欲界、色界、無色界

也。舍利弗！皆由菩薩周旋教化故，令三千大千世界所有眾生得受安樂。何以故？舍

利弗！若有菩薩出現於世行菩薩道，因修行道則得授記；因得授記則便得成阿耨多羅

三藐三菩提轉于法輪，一切世間沙門、婆羅門及梵天王、魔王波旬所不能轉。眾生聞

已則有四眾，所謂比丘、比丘尼、優婆塞、優婆夷。是四眾等以是因緣，於天、人中

而受種種微妙快樂及離欲樂。舍利弗！於意云何？如是之法因何而出？」 

※參見《佛說諸法勇王經》卷 1 (CBETA, T17, no. 822, p. 849, a13-24)： 

「舍利弗！如閻浮提出栴檀樹，其芽生時，能除一切嬰孩男、女所有病苦；其葉生

時，復能療治童男、童女所有患苦；若樹增長枝葉扶踈能蔭涼時，眾生在中悉能除滅

一切病苦；其花開敷能令人天成就快樂；其果熟時有大光明遍照十方，若有眾生見已

生念識其光明，即得除斷生老病死；及其壞時有諸眾生取其樹身，終不畏有貧窮之

苦；若取枝葉還至家中，則無復有飢渴之患。舍利弗！是栴檀樹出現於世常益眾生，

無有不作利益之時。從芽生時乃至取其枝葉還家，常為利益。」 

3、如來告舍利弗：此經功德最為殊勝。 

※參見《佛說諸法勇王經》卷 1 (CBETA, T17, no. 822, p. 851, b5-20)： 

佛說偈已，大德舍利弗白佛言：「世尊！未曾有也。世尊於今一切法勇王經中，略說菩

薩所有教誨。世尊！菩薩摩訶薩雖於無量阿僧祇劫奉修菩薩所應之行，猶難得成無上

菩提。世尊而今於此經中說無上道則為不難。世尊！是諸眾生快得善利第一之利。世

尊！若有眾生得聞是經，讀誦通利為他廣說，當知是人則為已向阿耨多羅三藐三菩

提。世尊！善哉，善哉！是妙經典，惟願如來復垂重說。何以故？如我解佛所說義

理，若過去諸佛所說經法，是經於中最為殊勝；未來諸佛所說經法，是經於中亦為最

勝；若現在十方諸佛所轉無上法輪，是經於中亦為殊勝。世尊！我亦曾說無量經典及

其文字，亦從如來聞無量經及其義味，未曾得聞如是經典。善哉，世尊！惟願哀愍數

數廣說如是經典。」 

「不見過去現在未來世心」；「不見諸陰性相，不貪諸界，不著諸入；舍利弗！是

名菩薩所行。」（851 下） 

※參見《佛說諸法勇王經》卷 1  (CBETA, T17, no. 822, p. 851, c12-19)： 

佛告舍利弗：「是諸大眾願樂欲聞菩薩所修無上之行。舍利弗！如來隨知一切眾生所

念、所行，是故我今當為說之。舍利弗！若人不見過去、現在、未來世心，是則名為

菩薩之行。復次，舍利弗！若復不見諸陰性想，不貪諸界、不著諸入，舍利弗！是名



菩薩所行之法。是則如來正覺所說。」說是菩薩所行法已，三千大千佛之世界六種震

動。」 

4、魔降伏。 

※參見《佛說諸法勇王經》卷 1(CBETA, T17, no. 822, p. 851, c19-p. 852, a11)： 

爾時，波旬及其眷屬處在魔宮，驚怖戰慄尋即落地，各於佛前而說偈言： 

「我及眷屬等，今者悉破壞，一切皆落地，無有能還者。 

 若佛演說此，經典無遺餘，能破煩惱魔、陰魔及死魔， 

 令其勢力喪，一切無有殘。以聞諸法空，魔力遂羸損， 

 得於無我智，死魔則退散。悟法性空故，更不受後生。」 

爾時，波旬復說偈言： 

「善哉勤精進，無上之大龍，我今與眷屬，悉受無量苦。 

 惟願慈哀顏，矜愍見慰喻，令我緣是因，不入於死門。」 

爾時，如來即為波旬而說偈言： 

「波旬汝眷屬，若欲脫死門，應於此經典，深生信淨心。 

 一切世間中，少有能信者，是故汝今應，信受奉行之。」 

爾時，波旬聞是偈已，歡喜踊躍忽然不現。」 

條目： 

《甚深大迴向經》 

內容： 

《佛說甚深大迴向經》（17）  附宋錄 

1、佛告明天菩薩：於三世佛所念佛功德。然後禮拜、燒香散華，種種供養，是修身行

慈。以微妙音歌讚歎是口行慈。至誠恭敬是意行慈。於三世眾生所，行十善，是

修身口意慈。 

2、所有功德，迴向無量智慧，共一切眾生廻向佛道。迴向時三處清淨。發願見佛，聞

法，不捨一切眾生。 

3、百千天人發願往生阿閦佛國。此為大功德，畢竟淨故。 

1、即般若經無相隨喜迴向之義。 



出處： 

1、佛告明天菩薩：於三世佛所念佛功德。然後禮拜、燒香散華，種種供養，是修身行

慈。以微妙音歌讚歎是口行慈。至誠恭敬是意行慈。於三世眾生所，行十善，是

修身口意慈。 

※參見《佛說甚深大迴向經》卷 1 (CBETA, T17, no. 825, p. 867, b6-c21)： 

佛告明天：「諸菩薩摩訶薩當於過去、當來、今現在諸佛所，修慈身行、修慈口行、修

慈心行，專心念佛所行功德。復次，明天！菩薩摩訶薩當應往詣如來尊廟禮拜供養，

右膝著地合掌右遶，散華燒香、懸繒幡蓋、作眾伎樂尊重恭敬，以微妙音歌、甚深句

義，讚佛功德隨喜歎善。」 

佛告明天：「云何菩薩摩訶薩於過去、當來、今現在諸佛所，修慈身行、修慈口行、修

慈心行、念佛功德？善男子！菩薩摩訶薩當念如來：堅固士、無上士、最勝士，為師

子王勇猛無畏，自度度彼、自安安彼、自滅滅彼，說真諦法安立眾生，心無諂飾淨戒

具足，力無畏辯永除障習，於法自在無與等者。如是專心念佛功德已，右膝著地，散

華、燒香、幡繒、幢蓋、伎樂供養，是為菩薩修慈身行；以微妙音歌、甚深句義，讚

歎如來無量功德，是為菩薩修慈口行；因彼身口善根念佛功德，至誠恭敬，是為菩薩

修慈心行。明天！是則菩薩摩訶薩於過去、當來、今現在諸佛所，修慈身、口、意習

行正念。」 

佛復告明天：「又菩薩摩訶薩於過去、當來、今現在諸眾生所，亦應修慈身行、修慈口

行、修慈意行，等念眾生。明天！云何菩薩摩訶薩於三世眾生所，應修慈身、口、意

行，等念眾生？如是，明天！菩薩摩訶薩不殺眾生、不盜他財、不邪婬、不妄語、不

綺語、不兩舌、不惡口、不貪欲、不瞋恚、不邪見。云何菩薩不殺眾生？於一切眾生

慈悲愛念，慚愧愍傷，永捨刀杖。不偷盜者：若於聚落空處，所有遺物不與不取。不

邪婬者：若女有主，父母、兄弟、宗親所護，乃至見彼授華一莖，不起欲想。不妄語

者：若於鄉邑、若在王者堪為證佐，真誠實語守死不虛。不兩舌者：常於彼此起和合

想，從彼所聞不向此說，從此所聞不向彼說。不惡口者：軟語開喻先意問訊，終不以

苦切惡言加於眾生。不綺語者：時說、實說、知義而說，為利益彼說，心口無差。不

貪者：於他財利不起欲想，見來取者心無悋惜。不瞋恚者：於一切眾生除諸恚恨，起

慈愍心、饒益心安彼心，隨順善攝一切眾生。不邪見者：有施、有濟、有說，有父

母，有今世、後世，有苦樂行果報，世間有阿羅漢自知身作證：我生已盡，梵行已

成，所作已辦，自知不受後有。」 

2、所有功德，迴向無量智慧，共一切眾生廻向佛道。迴向時三處清淨。發願見佛，聞

法，不捨一切眾生。 

※參見《佛說甚深大迴向經》卷 1 (CBETA, T17, no. 825, p. 868, a3-21)： 

佛告明天：「是菩薩成就無量功德時，持是功德迴向無量智慧，又共一切眾生，盡迴向



阿耨多羅三藐三菩提。是功德三種，有三種迴向。何等為三？謂過去空、當來空、現

在空，無有迴向者，亦無迴向法，亦無迴向處，菩薩摩訶薩當作是迴向。作是迴向

時，三處皆清淨，以此清淨功德與一切眾生共，迴向阿耨多羅三藐三菩提。作是迴向

者，無有凡夫及凡夫法，亦無信行亦無法行，亦無八人，亦無須陀洹、向須陀洹，亦

無斯陀含、向斯陀含，亦無阿那含、向阿那含，亦無阿羅漢、向阿羅漢，亦無辟支

佛、向辟支佛，亦無有佛及向佛者。何以故？法性無緣、不生不滅、無所住故。是故

菩薩摩訶薩應以是三種迴向三種清淨功德、與一切眾生共，迴向阿耨多羅三藐三菩

提。是菩薩作是迴向已，又復願言：『若我生處常遇諸佛，逮甚深三昧，見無量佛成就

多聞、清淨智慧，弘誓不捨一切眾生。』」 

3、百千天人發願往生阿閦佛國。此為大功德，畢竟淨故。 

※參見《佛說甚深大迴向經》卷 1 (CBETA, T17, no. 825, p. 868, a21-b4)： 

說是法時，百千天人皆願欲往生阿閦佛國。 

爾時，佛告尊者阿難：「我向說此甚深法時，百千天人皆願往生阿閦佛國。阿難當知，

彼於此終，皆當往生阿閦佛所妙樂國土，從一佛國至一佛國，供養諸佛聽受正法，得

陀羅尼如說修行，皆當成就不思議慧，於五濁國當得作佛，皆同一號，號甘露音王如

來、應供、等正覺。當知彼天受記別時，百千眾生皆發阿耨多羅三藐三菩提心。」 

爾時，釋提桓因白佛言：「世尊！如我解佛所說義，當知此為大功德趣、為無量功德、

為無邊功德。」 

佛言：「憍尸迦！是法畢竟淨故。」 

條目： 

《大方廣未曾有經方便品》 

內容： 

《佛說大方廣未曾有經方便品》（17） 施護譯 

1、為大意菩薩說。 

2、種種布施善巧迴向一切眾生功德。 

3、若見、聞、行、止，普願眾生（與淨行品意趣相同）──「最上善巧方便」（932

上） 

出處： 

2、種種布施善巧迴向一切眾生功德。 

※參見《佛說大方廣未曾有經善巧方便品》卷 1(CBETA, T17, no. 844, p. 931, a15-b3) 



爾時，有菩薩摩訶薩，其名大意，於眾會中即從座起，嚴整衣服，合掌恭敬頂禮佛

足，前白佛言：「世尊！諸修菩薩行者，於五欲境作何方便取而不著，雖復常行，無所

障礙？」 

爾時，佛告大意菩薩言：「善哉，善哉。大意！汝名最上，見最上義，能於眾中問如

是事。諸修菩薩行者，未來世中於諸佛所深種善根，如是名為善巧方便，即得諸佛共

所建立。」 

是時，大意菩薩復白佛言：「世尊！諸修菩薩行者，未來世中云何於諸佛所深種善

根？唯願世尊利樂一切眾生，廣為宣說。」 

佛言：「善男子！汝今諦聽，當為汝說。若有人行少分施，能起增上，廣為一切眾生

最勝善心，所獲功德迴向一切眾生，如是善利無有窮盡。譬如天雨降霔大海，一一水

滴數不可知，相續流注無有窮盡。行布施者善巧迴向一切眾生所有功德亦復如是，資

諸善法展轉增勝亦復無盡，乃至成佛，眾善圓滿。」 

3、若見、聞、行、止，普願眾生（與淨行品意趣相同）──「最上善巧方便」（932

上） 

※參見《佛說大方廣未曾有經善巧方便品》卷 1 (CBETA, T17, no. 844, p. 931, b4-p. 932, 

a19) 

「復次，大意！若復有人見有曼拏羅處施以一香，作是施時當起是意：『普願一切眾生

得最上戒香，具足一切樂具，皆得如意。』 

「若施一華，普願一切眾生當於天上人間平等受大供養。 

「若施一燈，普願一切眾生開諸盲目，消除暝暗，得大明照，如日月光。 

「若施塗香而用塗飾，普願一切眾生當得真金色相、天香塗飾。 

「若施衣服，普願一切眾生慚愧具足，離諸過失。 

「若施摶食，普願一切眾生得天甘露定，復得最上法甘露味，快樂具足。 

「若施鈴鐸，普願一切眾生皆得最上清妙梵音，聞者適悅。 

「若施傘蓋，普願一切眾生離風雨難，得大清涼普覆一切。 

「若施幢幡，普願一切眾生身如朗月，清淨潔白，光明普照，盡諸世間人所愛樂。 

「若施寶拂，普願一切眾生離諸塵垢，身得清淨，有大名稱最上吉祥，所應具足。 

「若施諸莊嚴具，普願一切眾生當得一切佛功德寶、聖莊嚴具。 

「若施歌樂，普願一切眾生得勝耳根，常聞諸佛妙好音聲。 



「若施船舫、騎乘，普願一切眾生得最上乘。 

「又復，隨諸眾生有所愛樂而悉施與，得童子相，柔軟妙好，受天快樂，諸所施作適

悅自在。 

「若施旃檀香，普願一切眾生得三十二大丈夫相具足莊嚴，乃至無見頂相，常出妙

香。 

「若施座具，普願一切眾生受天富樂，一一當處最上最勝大金剛座。 

「若施臥具，普願一切眾生當得最上歡喜適悅。 

「若施僧坊舍宇，普願一切眾生住天悅意妙寶樓閣，四種神足悉得圓具。 

「若施空地，普願一切眾生當得安住勝妙十地，速至最上圓滿佛地。 

「若施眷屬，普願一切眾生當得世間天、人、阿修羅等常所侍衛，堅固不壞，最上最

勝，諸所施作而無等比。 

「若施醫藥，普願一切眾生離諸病苦，如大藥樹，當得金剛不破壞身，一切莊嚴，常

得最上適悅快樂。 

「若施明鏡，普願一切眾生如月光明普照一切。 

「若施瓶器，普願一切眾生得大賢瓶，灌注法水普潤一切。 

「若施園林樹木，普願一切眾生身如劫樹。 

「若施酥酪，普願一切眾生得最上樂味。 

「若施甘美等物，普願一切眾生得最上可愛輕安樂味。 

「又復，諸修菩薩行者，若見一切男、女、奴婢當起是意：『普願一切眾生悉當遠離恩

愛纏縛、憂惱等苦，一一皆獲自在快樂。』 

「若見苦境當起是意：『普願一切眾生得離諸苦，解脫自在與諸佛等。』 

「若於一切眾生作父母、師長、阿闍梨想，恭敬、尊重，於當生中天上人間——若沙

門、婆羅門等諸所生處——諸根調伏，離一切苦。 

「若處五欲樂時當起是意：『普願一切眾生如所樂欲悉得如意，一切皆具菩薩勝行。』 

「若澡沐時當起是意：『普願一切眾生離諸塵垢，清淨無染與諸佛等。』 

「若入園林寺舍及諸方處當起是意：『普願一切眾生得入最上解脫法門。』 

「若出一切方處當起是意：『普願一切眾生出輪迴際，住安樂法。』 

「若飲食時當起是意：『普願一切眾生離諸惡趣，斷飲食想。』 



「若處眷屬中當起是意：『普願一切眾生遠離鬪諍，互相愛敬，為善知識，慈和平

等。』 

「若開戶時當起是意：『普願一切眾生開解脫門，咸得趣入。』 

「若閉戶時，普願一切眾生閉惡趣門，不復趣進。 

「若履道路時當起是意：『普願一切眾生如理修行，順趣正道。』 

「若乘船舫、騎乘，當起是意：『普願一切眾生乘最上乘，登正覺道。』 

「若有所過度時當起是意：『普願一切眾生出過地獄等苦，不復趣入。』 

「若有一切常語論時當起是意：『普願一切眾生正念現前，諸法圓滿。』 

「若見有人起忿怒時，即生歡喜，作如是意：『普願一切眾生當息一切毒害忿怒，遠離

魔嬈。』 

「若有宣說善法語言當起是意：『普願一切眾生得諸佛智，辯才無礙。』 

「若處戲笑、歌樂、讚詠，當起是意：『普願一切眾生常大歡喜，受諸富樂，自在適

悅。』 

「若睡眠時當起是意：『普願一切眾生起最上心，出離無智塵暗淤泥，諸有所作得佛建

立，住圓滿智。』 

「若經行時當起是意：『普願一切眾生常得履諸聖道。』」 

※參見《佛說大方廣未曾有經善巧方便品》卷 1  (CBETA, T17, no. 844, p. 932, a26-b1) 

佛言：「大意！如是，如是。諸修菩薩行者若如是學，即得信心堅固，不復退轉，種子

具足，出生現行。大意當知：此即名為菩薩勝相，復為最上善巧方便。汝等於此正法

當勤修習，為人演說。」 


